
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৭৮
সেক্সপিয়র।



ঈদৃশী দশা হইয়াছিল প্রেম স্বভাবতঃ যৌবন কালের অনুগামী এবং সকলেই স্বভাবের বশতাপন্ন সুতরাং তরুণ সময়ে যৌবন কুসুমে প্রেম স্বভাবতঃ কণ্টক স্বরূপে জন্মিয়া থাকে, অতএব স্বভাব বশতঃ উৎপন্ন প্রণয়ের দোষে সংস্পৃষ্ট হওয়া কাহার পক্ষে বিচিত্র নহে। আমার বিলক্ষণ স্মরণ হয় যৌবন দশায় আমারও এ বিষয়ে দোষ বোধ হয় নাই। বৃদ্ধা রাজ্ঞী আপনার মনে এই প্রকার চিন্তা করিতেছেন ইতিমধ্যে হেলেনা আসিয়া উপস্থিতা হইলেন তাহাতে রাণী স্নেহান্বিত বচনে কোমল সম্বোধন পূর্ব্বক কহিলেন হেলেনা আমি তোমার জননী, জান কি না? হেলেনা সবিস্ময় চিত্তে উত্তর দিলেন আপনি আমার মহামান্যা ঠাকুরাণী। রাজ্ঞী তাহার প্রতি দৃষ্টিপাত পূর্ব্বক কহিলেন বৎসে আমি তোমার মাতা, তুমি আমার কন্যা, কেন আমার কথায় চমৎকৃতা হইয়া ম্লানা হইতেছ? হেলেনা রাজমহিষীর হঠাৎ এবম্বিধ সম্বোধনে চমৎকৃত হইয়া চিন্তা করিতে লাগিলেন রাণী বুঝি আমার প্রণয়ের বিষয় জানিতে পারিয়াছেন অতএব সভয় হইয়া কহিলেন মহারাণী ক্ষমা করুন, আপনি আমার মাতা নহেন, কেননা রোসিলনের অভিনব ভূপতি আমার ভ্রাতা হইতে পারেন না, আমি আপনার নন্দিনী হইব এতাদৃশ সুকৃত কি করিয়াছি? অনন্তর রাজ্ঞী কৌতুক করত কহিতে লাগিলেন হেলেনা তবে কি তুমি আমার পুত্রবধূ হইবে? কেননা মাতা ও দুহিতা শব্দে বিরক্তা হইলে। বৎসে আমার তনয়ের প্রতি কি তোমার প্রণয়ানুরাগ জন্মিয়াছে? হেলেনা সাতিশয় ভীতি প্রকাশ পুরঃসর কহিলেন ঠাকুরাণি ক্ষমা করুন, এ কি আজ্ঞা করিতেছেন? নৃপবনিতা পুনর্ব্বার জিজ্ঞাসিলেন হে কুমারি বল না, আমার পুত্রের প্রতি কি তোমার চিত্ত প্রণয়াসক্ত হইয়াছে? ইহাতে হেলেনা এতাবন্মাত্র প্রত্যুক্তি করিলেন রাজ্ঞি আপনি কি তাঁহাকে ভালবাসেন না? এতৎশ্রবণে রাণী কহিতে লাগিলেন হেলেনা আর এবম্প্রকার বক্রোক্তি করিয়া উত্তর দেও কেন? তোমার প্রণ-

		 এই পাতা শেষ সম্পাদিত হয়েছে ১৬:৫৫টার সময়, ৮ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

